Raport i të arriturave nga Ministria e Punës dhe Mirëqenies Sociale - 2018
Në fushën e politikave dhe planifikimit strategjik: Në kuadër të planit të Qeverisë dhe Agjendës Evropiane janë aprovuar Strategjia Sektoriale 2018-2022 dhe Plani për Punësimin e të Rinjve 2018-2020. Këto dokumente paraqesin një përpjekje të MPMS për përmirësimin e politikave dhe shërbimeve publike në fushën e punësimit dhe mirëqenies së qytetarëve, si dhe rritjen e punësimit dhe përmirësimin e punësueshmërisë për të rinjtë. Gjithashtu kemi përgatitur Politikën e Punësimit për Agjencinë e Punësimit, i cila ka për qëllim të transferoj politikat prioritare të MPMS-së në objektivat kryesore me caqe specifike për APRK-në duke përdorur indikatorët e veçantë për secilin vit për periudhën tre vjeçare.
Punësimi dhe Aftësimi Profesional: Në bazë të statistikave, të cilat nuk përfshijnë programet e ministrive tjera përmes të cilave janë hapur vende të reja të punës, MPMS, përmes Agjencisë së Punësimit të Republikës së Kosovës ka regjistruar 98,540 punëkërkues. Numri i identifikuar i vendeve të lira të punës nga ana e Zyrave të Punësimit, për vitin 2018 del të jetë 14,467. Nga ky numër, nga Zyrat e Punësimit, janë ndërmjetësuar në punësim rreth 6,362 punëkërkues. Ku prej tyre të ndërmjetësuar në punësim të rregullt janë rreth 3590 persona, ndërsa në Masa Aktive ne Tregun e Punës janë ndërmjetësuar 2,772 persona. Me fokus nga vetëpunësimi kanë përfituar rreth 283 persona dhe në Subvencionim të pagave rreth 330 persona. MPMS përmes bashkëpunimit me partnerë ka ofruar mundësi punësimi, aftësimi apo trajnimi përmes një serie të projekteve në fushën e bujqësisë, prodhimit, punëve publike, ndërmarrësisë, vetëpunësimit. Nga numri total i përfituesve 3590, përmes Masave Aktive të Tregut të Punës është rritur ndjeshëm numri i grave përfituese, i personave me nevoja të veçanta, pjesëtarëve të familjeve të kategorisë se dytë sociale, minoriteteve, si dhe të rinjve. Në lidhje me Aftësimin Profesional, për periudhën janar-nëntor 2018 janë përfshirë në trajnime 4957 punëkërkues. Nga numri i përgjithshëm 1717 janë femra, të kthyer 365, persona me aftësi të kufizuar 65 dhe minoritete 221 kandidat. Nga ky numër, të certifikuar sipas qendrave brenda kësaj periudhe janë 3794.
Mirëqenia dhe Ndihmat Sociale: Përmes skemave sociale kemi vazhduar përkrahjen një numri të gjerë të kategorive sociale. Nga skema e ndihmës sociale kanë përfituar rreth 25,316 familje, me 103.011 anëtarë, në shumë mujore 2,689,820.00 euro. Prej 01 janar 2018, lartësia e pagesës mujore për Skemën e Ndihmës Sociale është rritur për 20 %, që i bie se shuma mujore bazë, e ndihmës sociale për familjen një-anëtarëshe është 60.00 euro (minimalja) dhe për familjen 15-anëtarshe është 180.00 euro.  Në kuadër të përkrahjes se familjes në raste të jashtëzakonshme, gjatë gjithë vitit janë ofruar ndihma të menjëhershme. Prej tyre,  136 kërkesa janë ndihmuar me nga 100 euro, 78 kërkesa janë ndihmuar me nga 150.00 deri me 300.00 euro. Edhe këtë vit kemi nënshkruar Marrëveshjen e Mirëkuptimit me Kompaninë Kosovare për Distribuim dhe Furnizim me Energji Elektrike (KEDS) dhe Kompaninë Kosovare për Furnizim me Energji Elektrike  (KESCO), për subvencionimin e energjisë së shpenzuar elektrike (deri në 300 KWh në muaj). Për vitin 2017, janë subvencionuar 21.899 familje nga Skema e Ndihmës Sociale, 9.306 familje nga Skema e Familjeve të Dëshmorëve, Invalidëve të Luftës dhe Viktimave Civile dhe 727 familje nga Skema e Personave të Verbër dhe Skema e Personave Tetraplegjik dhe Paraplegjik. Kemi vazhduar angazhimet tona për me avancimin e shërbimeve sociale dhe familjare. Në këtë drejtim, është hartuar Koncept Dokumenti për Shërbime Sociale dhe familjare. Është aprovuar Koncept Dokumenti për Financat e Pushteti Lokal, në kuadër të të cilit është përfshirë propozimi i MPMS për krijimin e Grantit të Veçantë për Shërbime Sociale. Janë subvencionuar me grante projektet e 21 OJQ-ve, që ofrojnë shërbime sociale, në shumë prej: 362,000.00 euro. Janë licencuar 249 ofrues të shërbimeve sociale. Prej tyre  141 janë licencuar në nivel superior, ndërsa 108 janë licencuar në nivelin bazik, të mesëm dhe të lartë. Ka vazhduar përkrahja për dy format e strehimit familjar. Në strehim familjar brenda familjes çdo muaj kanë përfituar rreth 535 fëmijë (nëntor 2018) dhe në strehim familjar jashtë familjes kanë përfituar 46 fëmijë (nëntor 2018). Në këtë vit, shuma mujore për fëmijët në strehim familjar brenda familjes është rritur nga 75.00 euro në 100.00 euro në muaj, për fëmijët në strehim familjarë jashtë familjes është rritur nga 150.00 euro në 250.0 euro dhe për fëmijët me aftësi të kufizuara të strehuar në strehim familjar jashtë familjes është rritur nga 250.00 euro ne 350.0 euro. Në gjashtë Strehimoret për Mbrojtjen e Viktimave të Dhunës në Familje, janë strehuar 426 viktima të dhunës në familje, nga të cilat 194 të moshës nën 18 vjeç dhe 232 të moshës mbi 18 vjeç, 351 viktima ishin femra dhe 75 meshkuj. Shuma e mjeteve me të cilat janë subvencioniuar këto gjashtë Strehimore nga ana e MPMS, e që është bërë përmes granteve është: 121,000.00 euro.  Në Strehimoren për Strehimin e Viktimave të Trafikimit në Lipjan, e cila funksionon në kuadër të MPMS janë strehuar dhe trajtuar 17 viktima të trafikimit nga të cilat 14 ishin të mitura dhe 3 të moshës madhore. Janë nënshkruar tetëmbëdhjetë (18) Marrëveshje të Bashkëpunimit në mes MPMS dhe kryetarëve të Komunave, lidhur me parandalimin e punëve të rënda tek fëmijët.  Në vazhdimësi kemi monitoruar shërbimet që ofrohen në të mirë të klientëve në nevojë. Numri i përgjithshëm i klientëve të cilët marrin shërbime dhe janë nën përkujdesje 24 orë në dy institucionet e mëdha ( ISSH, SHPMPF ) dhe në 11 Shtëpitë e Komunitetit është 264 klientë. Nga Skema për Përkrahje Materiale për Familjet me Fëmijë me Aftësi të Kufizuara të Përhershme 0-18 vjeç, për çdo muaj kanë përfituar rreth 2.265 fëmijë, nga 100.00 euro në muaj. 
Pensionet dhe beneficionet (përfshirë negocimin me jashtë): MPMS, konform rregullativës ligjore në fuqi, ka vazhduar suksesshëm operacionalizimin e politikave dhe implementimin e skemave ekzistuese. Ka vazhduar kategorizimi i shfrytëzuesve të pensionit kontributpagues sipas strukturës kualifikuese dhe kohëzgjatjes së pagesës së kontributeve – stazhit pensional si dhe njohja e stazhit të punës për punëtorët e arsimit për vitet 1989-1999. Në përputhje me rekomandimet e Auditorit të Përgjithshëm, jemi është angazhuar në disiplinimin e skemës pensionale , me theks kthimin e mjeteve të fituara  pa bazë ligjore, gjë e cila po arrihet në bashkëpunim me Agjencinë e Regjistrit Civil, Administratën Tatimore të Kosovës, Trustin dhe Bashkësitë Fetare. Ndërkaq, në kuadër të negocimit në fushën sigurimeve sociale, janë ratifikuar Marrëveshja për sigurime sociale ndërmjet Republikës së Kosovës dhe Konfederatës së Zvicrës, si dhe Marrëveshja për sigurime sociale ndërmjet Republikës së Kosovës dhe Mbretërisë së Belgjikës. Ky proces pritet të zgjerohet edhe me shtetet si Holanda, Sllovenia, Kroacia dhe Shqipëria, ku në parim janë aprovuar nismat për negocim me këto katër shtete.  Në kuadër të reformës të sistemit pensional kemi hartuar i koncept dokumentin për rregullimin dhe menaxhimin e fushës se pensioneve dhe beneficioneve. Ne kemi lansuar këtë reforme për shkak se disa prej sfidave me të cilat ballafaqohet sistemi i pensioneve dhe beneficioneve burojnë nga korniza aktuale legjislative, duke shkaktuar kështu presion fiskal në buxhet dhe pabarazi në mbrojtjen sociale të kategorive të ndryshme të përfitimeve. Me tej bazuar në prioritetet tona është hartuar drafti i koncept dokumentit për rregullimin e fushës së të drejtave në përfitime dhe shërbime për personat me aftësi të kufizuar. 
Në përputhje me legjislacionin ka vazhduar përkrahja për kategoritë e luftës, Nga muaji maj 2018,  ka filluar pagesa e  Skemës për Viktimat e Dhunës Seksuale ku janë procesuar të gjitha kërkesat e parashtruara. Është funksionalizuar Komisioni Mjekësorë I shkallës së parë dhe shkallës së dyte të cilët kanë bërë vlerësimin e shkalës së invaliditetit për invalidët e UÇK-së dhe Invalidët Civil të Luftës. Ka vazhduar procesimi i rregullt mujorë i pensioneve dhe nga muaji janar deri në nëntor numri i përfituesve dhe shuma e pagesës sipas Skemave është: Skema Familjare – Familjet e Dëshmorëve , Invalidëve te Luftës dhe Viktimave Civile 13,116 përfitues dhe janë shpenzuar 37,197,059 €. Skema e Veteranëve, 38,263 përfitues dhe janë shpenzuar 69,983,387 €.
Inspektimet, puna, siguria dhe shëndeti në punë: Inspektorati i Punës ka realizuar gjithsej 8512 inspektime, nga të cilat 4576 inspektime sipas planit të punës, 2341 inspektime të përsëritura, me ç’rast inspektoret kanë evidentuar eliminimin e shkeljeve te konstatuara me rastin e inspektimit paraprak, 1438 inspektime sipas ankesës se palëve te cilat kane konsideruar që po u shkelen të drejtat e tyre juridike si dhe 157 inspektime në bashkëpunim me institucionet tjera të mbikëqyrjes se zbatimit të ligjeve.  Nga këto inspektime janë inspektuar gjithsej 31991 të punësuar nga të cilët 24212 janë meshkuj rezident, 7759 femra rezidente, 11 meshkuj të huaj dhe 79 femra të huaja. Si efekt i punës se IP-së janë obliguar që të legalizohet marrëdhënia e punës se 700 të punësuarve të cilët kanë punuar në mënyrë informale si dhe 5 subjekte që kanë ushtruar veprimtarinë në mënyrë informale. Në 1117 raste punëdhënësit janë obliguar që të realizojnë të drejtën e shfrytëzimit të pushimit vjetor të të punësuarve, në 30 raste të drejtën që lidhet kompensimin e punës për orarin më të gjatë se orari i rregullt i punës, në 72 raste janë obliguar të realizojnë pagën minimale, ndërsa në 31 raste janë obliguar të respektojnë të drejtën e pushimit të lehonisë. Gjate vitit 2018 MPMS ka certifikuar 37 persona nga Komisioni Profesional për Siguri dhe Shëndet në Punë, të cilët ushtrojnë detyra që lidhen me SShP tek punëdhënësi. Gjithashtu janë licencuar 6 persona juridik të cilët kryejnë punë nga SShP. Si rezultat i konstatimit te shkeljeve ligjore dhe mos eliminimit të të metave të konstatuara nga inspektori i punës, gjate periudhës Janar-Nëntor 2018 IP ka shqiptuar 251 gjoba. Gjithashtu IP ka shqiptuar 1303 vërejtje me shkrim për subjektet tek të cilat është konstatuar që ka shkelje ligjore. Duke marr parasysh situatën në terren kemi realizuar tri fushata vetëdijësuese dhe kanë përfshirë dy fushat, Marrëdhënien e Punës si dhe Sigurinë dhe Shëndetin në Punë. Për më tepër, në kuadër të fushatave janë shpërndarë fletushka, billborde, fletëpalosje etj, ku u janë shpjeguar shkurt të drejtat dhe detyrimet nga fushat e lartpërmendura. Janë organizuar tryeza, diskutime, debate etj. Është mbajtur komunikim sistematik me organet tjera të cilat mbikëqyrin zbatueshmërinë e legjislacionit, sidomos me ATK dhe Policinë e Kosovës, dhe nga ky aktivitet kanë rezultuar deri tani 157 inspektime të përbashkëta. Në veçanti gjatë këtij viti është organizuar fushata inspektive në sektorin e ndërtimtarisë, ku kane marr pjese Inspektoret e Punës nga e tere Republika e Kosovës. Fushata është realizuar në Prishtinë, me ç’rast janë realizuar 160 inspektime. Nga këto inspektime, në 11 raste subjekteve ndërtuese iu është pezulluar procesi i punë për shkaqe të Sigurisë dhe Shëndetit në Punë dhe janë shqiptuar 14 gjoba. Në rajonin e Ferizajt janë realizuar 50 inspektime, 32 riinspektime, 9 ndalime të punës se subjekteve punuese, 6 lejime si dhe janë shqiptuar 10 gjoba.  
Në kuadër të reformave që kemi ndërmarr në këtë vit, në bazë të propozimit tonë, Qeveria ka miratuar Koncept Dokumentin qe rregullon fushën e marrëdhënies së punës. Konform Koncept Dokumentit, janë hartuar dy projektligje, Projektligji i Punës dhe Projektligji për pushimin e lehonisë dhe prindëror. Dy projektligjet janë në fazën e procedimit në Qeveri për miratim. Nga fusha e legjislacionit të BE-së, janë transpozuar 17 direktiva të BE-së në dy projektligjet e lartpërmendura. Kemi hartuar dhe Projektligjin për Inspektoratin e Punës, i cili projektligj tashmë është në proceduar në Kuvendin e Kosovës. Gjatë kësaj periudhe, është aprovuar Rregullorja për ndryshimin dhe plotësimin e  Rregullores (MPMS) nr. 02/2014 për përcaktimin e kushteve dhe kritereve për certifikimin dhe licencimin e personave dhe institucioneve të cilit kryejnë punë nga siguria dhe shëndeti në punë,  mënyrën, kushtet  dhe programin për dhënien e provimit profesional.  Është përgatitur Analiza e gjendjes aktuale të fushës nga siguria dhe shëndeti në punë. Më qëllim të fuqizimit  të mekanizmave të bashkëpunimit me partneret social, gjatë kësaj periudhe, kemi miratuar Projektligjin për ndryshimin dhe plotësimin e Ligjit nr.04/L-008 për Këshillin Ekonomiko Social. Komisioni Legjislativë i Këshillit Ekonomiko Social, ka negociuar dhe hartuar draft Marrëveshjen e Përgjithshme të Kontratës Kolektive. Drafti është në fazën finale të negocimit dhe nënshkrimit nga partnerët social të KES-it. 
Legjislacioni: Gjatë vitit 2018 janë miratuar: Ligji për ratifikimin e Marrëveshjes për sigurime sociale ndërmjet Republikës së Kosovës dhe Konfederatës së Zvicrës është aprovuar me vendim nr. 09/62 datë 28.08.2018 në Qeverisë si dhe është miratuar në Kuvendin e Republikës së Kosovës; Ligji për ratifikimin e Marrëveshjes për sigurime sociale ndërmjet Republikës së Kosovës dhe Mbretërisë së Belgjikës është aprovuar me vendimin nr. 10/62 datë 28.08.2018 në Qeveri si dhe është miratuar në Kuvendin e Republikës së Kosovës; Projektligji për ndryshimin dhe plotësimin e Ligjit nr.04/L-131 për skemat pensionale të financuar nga shteti është dërguar për shqyrtim dhe miratim në Qeveri me  dt . 27.12.2017, por ende ky Projektligji nuk është miratuar nga ana e Qeverisë; Projektligji për Inspektoratin e Punës i miratuar me vendim të Qeverisë nr. 04/52 datë 22.06.2018, i njëjti  është ne mes të dy leximeve  në Kuvend; Projektligji për Inspektoratin e Punës i miratuar me vendim të Qeverisë nr. 04/52 datë 22.06.2018, është miratuar në  Parlament; Projektligji për ndryshimin dhe plotësimin e Ligjit nr. 04/L- 008 për Këshillin Ekonomiko-Social është miratuar me vendim të Qeverisë nr. 04/52 datë 22.06.2018, dhe është përcjell në Kuvend për procedura  nga Komisionet Parlamentare. Rregullore (MPMS)  nr. 01/2018 për masat aktive të tregut të punës, është nënshkruar nga Ministri i MPMS-së me datën 28.02.2018; Projekt Rregullore (MPMS) nr. 02/2018  Për Punën e Bordit Këshillëdhënës të Agjencisë së Punësimit. është nënshkruar nga Ministri i MPMS-së me datën 31.07.2018;  Rregullore  (MPMS)  Nr. 03/2018  Për Ndryshimin dhe Plotësimin e  Rregullores Nr. 02/2013 për Funksionimin e Komisionit Mediko-Social dhe  Procedurat e Aplikimit për Realizimin e të Drejtave për Persona të Verbër, është nënshkruar nga Ministri i MPMS-së me datën 31.07.2018; Rregullore (QRK) nr. 16/2018 për  Lehtësirat Doganore dhe  Tatimore për Punëdhënësit që Punësojnë Persona me Aftësi të Kufizuara dhe  Personat me Aftësi të  Kufizuara që Ushtojnë Veprimtari të Pavarur,  është miratuar në mbledhjen e 67 - të Qeverisë së Republikës së Kosovës me vendimin nr.04/67 të dt.02.10.2018  Udhëzimet Administrative të miratuara;  Udhëzimin  Administrativ (MPMS) nr. 01/2018 për rregullimin  e procedurave administrative të kompensimit për pushimin e lehonisë të paguar nga Qeveria, është nënshkruar nga Ministri i MPMS-së me datën 12.04.2018; Udhëzimi Administrativ (MPMS) nr. 02/2018 për ndryshimin dhe plotësimin e Udhëzimit Administrativ nr. 03/2015 për licencimin e ofruesve jo publik të shërbimeve të punësimit, është nënshkruar nga Ministri i MPMS-së me datën 16.04.2018; Udhëzimi Administrativ (MPMS) Nr. 03/2018  Për Mënyrën, Procedurat dhe Afatet e Pagesës Mujore për Punëdhënësit të cilët nuk Punësojnë Persona me Aftësi të Kufizuara, është nënshkruar nga Ministri i MPMS-së me datën 31.07.2018; Projekt Udhëzimi Administrativ (MPMS) Nr. 04/2018  për Fushëveprimin, Kompetencat, Përbërjen dhe Mandatin e Komisionit Mediko-Social për Vlerësimin e Aftësisë së Mbetur për Punë të Personave me aftësi të kufizuara, është nënshkruar nga Ministri i MPMS-së me datën 31.07.2018; Udhëzimi Administrativ (MPMS) Nr. 05/2018  Për Mënyrën dhe Procedurat e Vlerësimit të Aftësisë për Punë të Personave me Aftësi të Kufizuara, është nënshkruar nga Ministri i MPMS-së me datën 02.10.2018.

